
Pashupatabrahma Upanishad

பாஶுபதப்³ரஹ்மோபநிஷத்

பாஶுபதப்³ரஹ்மவித்³யாஸம்வேத்³யம் பரமாக்ஷரம் ।
பரமாநந்த³ஸம்பூர்ணம் ராமசந்த்³ரபத³ம் ப⁴ஜே ॥
ௐ ப⁴த்³ரம் கர்ணேபி: ⁴ ஶ‍்ரு’ணுயாம தே³வா:
ப⁴த்³ரம் பஶ்யேமாக்ஷபி⁴ர்யஜத்ரா: ।

ஸ்தி²ரைரங்கை³ஸ்துஷ்டுவாꣳஸஸ்தநூபி: ⁴
வ்யஶேம தே³வஹிதம் யதா³யு: ॥

ஸ்வஸ்தி ந இந்த்³ரோ வ்ரு’த்³த⁴ஶ்ரவா:
ஸ்வஸ்தி ந: பூஷா விஶ்வவேதா:³ ।

ஸ்வஸ்தி நஸ்தார்க்ஷ்யோ அரிஷ்டநேமி:

ஸ்வஸ்தி நோ ப்³ரு’ஹஸ்பதிர்த³தா⁴து ॥
ௐ ஶாந்தி: ஶாந்தி: ஶாந்தி: ॥
ஹரி:ௐ ॥அத²ஹவைஸ்வயம்பூ⁴ர்ப்³ரஹ்மா ப்ரஜா:ஸ்ரு’ஜாநீதி காமகாமோ ஜாயதே
காமேஶ்வரோ வைஶ்ரவண: ।வைஶ்ரவணோ ப்³ரஹ்மபுத்ரோ வாலகி²ல்ய:ஸ்வயம்பு⁴வம்
பரிப்ரு’ச்ச²தி ஜக³தாம் கா வித்³யா கா தே³வதா ஜாக்³ரத்துரீயயோரஸ்ய கோ தே³வோ
யாநி
தஸ்ய வஶாநி காலா: கியத்ப்ரமாணா: கஸ்யாஜ்ஞயா ரவிசந்த்³ரக்³ரஹாத³யோ
பா⁴ஸந்தே
கஸ்ய மஹிமா க³க³நஸ்வரூப ஏதத³ஹம் ஶ்ரோதுமிச்சா²மி நாந்யோ ஜாநாதி
த்வம் ப்³ரூஹி ப்³ரஹ்மந் । ஸ்வயம்பூ⁴ருவாச க்ரு’த்ஸ்நஜக³தாம் மாத்ரு’கா வித்³யா
த்³வித்ரிவர்ணஸஹிதா த்³விவர்ணமாதா த்ரிவர்ணஸஹிதா ।சதுர்மாத்ராத்மகோங்காரோ
மம
ப்ராணாத்மிகா தே³வதா ।அஹமேவ ஜக³த்த்ரயஸ்யைக: பதி: । மம வஶாநி ஸர்வாணி
யுகா³ந்யபி । அஹோராத்ராத³யோ மத்ஸம்வர்தி⁴தா: காலா: । மம ரூபா
ரவேஸ்தேஜஶ்சந்த்³ரநக்ஷத்ரக்³ரஹதேஜாம்ஸிச ।க³க³நோ மம த்ரிஶக்திமாயாஸ்வரூப:
நாந்யோ மத³ஸ்தி । தமோமாயாத்மகோ ருத்³ர:ஸாத்விகமாயாத்மகோ விஷ்ணூ

பாஶுபதப்³ரஹ்மோபநிஷத்

ராஜஸமாயாத்மகோ ப்³ரஹ்மா ।
இந்த்³ராத³யஸ்தாமஸராஜஸாத்மிகா ந ஸாத்விக: கோऽபி அகோ⁴ர:
ஸர்வஸாதா⁴ரணஸ்வரூப: । ஸமஸ்தயாகா³நாம் ருத்³ர: பஶுபதி: கர்தா ।
ருத்³ரோ யாக³தே³வோ விஷ்ணுரத்⁴வர்யுர்ஹோதேந்த்³ரோ தே³வதா யஜ்ஞபு⁴க்³
மாநஸம் ப்³ரஹ்ம மாஹேஶ்வரம் ப்³ரஹ்ம மாநஸம் ஹம்ஸ:

ஸோऽஹம் ஹம்ஸ இதி । தந்மயயஜ்ஞோ நாதா³நுஸந்தா⁴நம் ।
தந்மயவிகாரோ ஜீவ: । பரமாத்மஸ்வரூபோ ஹம்ஸ: । அந்தர்ப³ஹிஶ்சரதி
ஹம்ஸ: । அந்தர்க³தோऽநகாஶாந்தர்க³தஸுபர்ணஸ்வரூபோ ஹம்ஸ: ।
ஷண்ணவதிதத்த்வதந்துவத்³வ்யக்தம் சித்ஸூத்ரத்ரயசிந்மயலக்ஷணம்
நவதத்த்வத்ரிராவ்ரு’தம் ப்³ரஹ்மவிஷ்ணுமஹேஶ்வராத்மகமக்³நித்ரயகலோபேதம்
சித்³க்³ரந்தி²ப³ந்த⁴நம் । அத்³வைதக்³ரந்தி:² யஜ்ஞஸாதா⁴ரணாங்க³ம்
ப³ஹிரந்தர்ஜ்வலநம் யஜ்ஞாங்க³லக்ஷணப்³ரஹ்மஸ்வரூபோ ஹம்ஸ: ।
உபவீதலக்ஷணஸூத்ரப்³ரஹ்மகா³ யஜ்ஞா: । ப்³ரஹ்மாங்க³லக்ஷணயுக்தோ
யஜ்ஞஸூத்ரம் । தத்³ப்³ரஹ்மஸூத்ரம் । யஜ்ஞஸூத்ரஸம்ப³ந்தீ⁴ ப்³ரஹ்மயஜ்ஞ: ।
தத்ஸ்வரூபோऽங்கா³நி மாத்ராணி மநோ யஜ்ஞஸ்ய ஹம்ஸோ யஜ்ஞஸூத்ரம் ।
ப்ரணவம் ப்³ரஹ்மஸூத்ரம் ப்³ரஹ்மயஜ்ஞமயம் । ப்ரணவாந்தர்வர்தீ ஹம்ஸோ
ப்³ரஹ்மஸூத்ரம் । ததே³வ ப்³ரஹ்மயஜ்ஞமயம் மோக்ஷக்ரமம் ।
ப்³ரஹ்மஸந்த்⁴யாக்ரியா மநோயாக:³ । ஸந்த்⁴யாக்ரியா மநோயாக³ஸ்ய லக்ஷணம் ।
யஜ்ஞஸூத்ரப்ரணவப்³ரஹ்மயஜ்ஞக்ரியாயுக்தோ ப்³ராஹ்மண: । ப்³ரஹ்மசர்யேண
ஹரந்தி தே³வா: । ஹம்ஸஸூத்ரசர்யா யஜ்ஞா: । ஹம்ஸப்ரணவயோரபே⁴த:³ ।
ஹம்ஸஸ்ய ப்ரார்த²நாஸ்த்ரிகாலா:।த்ரிகாலஸ்த்ரிவர்ணா:।த்ரேதாக்³ந்யநுஸந்தா⁴நோ
யாக:³ ।
த்ரேதாக்³ந்யாத்மாக்ரு’திவர்ணோங்காரஹம்ஸாநுஸந்தா⁴நோऽந்தர்யாக:³ ।
சித்ஸ்வரூபவத்தந்மயம் துரீயஸ்வரூபம் । அந்தராதி³த்யே ஜ்யோதி:ஸ்வரூபோ
ஹம்ஸ: ।
யஜ்ஞாங்க³ம் ப்³ரஹ்மஸம்பத்தி:। ப்³ரஹ்மப்ரவ்ரு’த்தௌ தத்ப்ரணவஹம்ஸஸூத்ரேணைவ
த்⁴யாநமாசரந்தி । ப்ரோவாச புந:ஸ்வயம்பு⁴வம் ப்ரதிஜாநீதே ப்³ரஹ்மபுத்ரோ
ரு’ஷிர்வாலகி²ல்ய: । ஹம்ஸஸூத்ராணி கதிஸங்க்²யாநி கியத்³வா ப்ரமாணம் ।
ஹ்ரு’த்³யாதி³த்யமரீசீநாம் பத³ம் ஷண்ணவதி: । சித்ஸூத்ரக்⁴ராணயோ:
ஸ்வர்நிர்க³தா
ப்ரணவதா⁴ரா ஷட³ங்கு³லத³ஶாஶீதி: । வாமபா³ஹுர்த³க்ஷிணகட்²யோரந்தஶ்சரதி
ஹம்ஸ: பரமாத்மா ப்³ரஹ்மகு³ஹ்யப்ரகாரோ நாந்யத்ர விதி³த: ।

பாஶுபதப்³ரஹ்மோபநிஷத்

ஜாநந்தி தேऽம்ரு’தப²லகா: ।
ஸர்வகாலம் ஹம்ஸம் ப்ரகாஶகம் ।
ப்ரணவஹம்ஸாந்தர்த்⁴யாநப்ரக்ரு’திம் விநா ந முக்தி: ।
நவஸூத்ராந்பரிசர்சிதாந் । தேऽபி யத்³ப்³ரஹ்ம சரந்தி । அந்தராதி³த்யே ந ஜ்ஞாதம்
மநுஷ்யாணாம் । ஜக³தா³தி³த்யோ ரோசத இதி ஜ்ஞாத்வா தே மர்த்யா விபு³தா⁴ஸ்தபந
ப்ரார்த²நாயுக்தா ஆசரந்தி ।
வாஜபேய: பஶுஹர்தா அத்⁴வர்யுரிந்த்³ரோ தே³வதா அஹிம்ஸா
த⁴ர்மயாக:³ பரமஹம்ஸோऽத்⁴வர்யு: பரமாத்மா தே³வதா
பஶுபதி: ப்³ரஹ்மோபநிஷதோ³ ப்³ரஹ்ம । ஸ்வாத்⁴யாயயுக்தா
ப்³ராஹ்மணாஶ்சரந்தி । அஶ்வமேதோ⁴ மஹாயஜ்ஞகதா² ।
தத்³ராஜ்ஞா ப்³ரஹ்மசர்யமாசரந்தி । ஸர்வேஷாம்
பூர்வோக்தப்³ரஹ்மயஜ்ஞக்ரமம் முக்திக்ரமமிதி ப்³ரஹ்மபுத்ர:
ப்ரோவாச । உதி³தோ ஹம்ஸ ரு’ஷி: । ஸ்வயம்பூ⁴ஸ்திரோத³தே⁴ । ருத்³ரோ
ப்³ரஹ்மோபநிஷதோ³ஹம்ஸஜ்யோதி: பஶுபதி: ப்ரணவஸ்தாரக:ஸ ஏவம் வேத³ ।
ஹம்ஸாத்மமாலிகாவர்ணப்³ரஹ்மகாலப்ரசோதி³தா ।
பரமாத்மா புமாநிதி ப்³ரஹ்மஸம்பத்திகாரிணீ ॥ 1॥
அத்⁴யாத்மப்³ரஹ்மகல்பஸ்யாக்ரு’தி: கீத்³ரு’ஶீ கதா² ।
ப்³ரஹ்மஜ்ஞாநப்ரபா⁴ஸந்த்⁴யாகாலோ க³ச்ச²தி தீ⁴மதாம் ।
ஹம்ஸாக்²யோ தே³வமாத்மாக்²யமாத்மதத்த்வப்ரஜா கத²ம் ॥ 2॥
அந்த:ப்ரணவநாதா³க்²யோ ஹம்ஸ: ப்ரத்யயபோ³த⁴க: ।
அந்தர்க³தப்ரமாகூ³ட⁴ம் ஜ்ஞாநநாலம் விராஜிதம் ॥ 3॥
ஶிவஶக்த்யாத்மகம் ரூபம் சிந்மயாநந்த³வேதி³தம் ।
நாத³பி³ந்து³கலா த்ரீணி நேத்ரம் விஶ்வவிசேஷ்டிதம் ॥ 4॥
த்ரியங்கா³நி ஶிகா² த்ரீணி த்³வித்ராணாம் ஸங்க்²யமாக்ரு’தி: ।
அந்தர்கூ³ட⁴ப்ரமா ஹம்ஸ: ப்ரமாணாந்நிர்க³தம் ப³ஹி: ॥ 5॥
ப்³ரஹ்மஸூத்ரபத³ம் ஜ்ஞேயம் ப்³ராஹ்மம் வித்⁴யுக்தலக்ஷணம் ।
ஹம்ஸார்கப்ரணவத்⁴யாநமித்யுக்தோ ஜ்ஞாநஸாக³ரே ॥ 6॥
ஏதத்³விஜ்ஞாநமத்ரேண ஜ்ஞாநஸாக³ரபாரக:³ ।
ஸ்வத: ஶிவ: பஶுபதி:ஸாக்ஷீ ஸர்வஸ்ய ஸர்வதா³ ॥ 7॥
ஸர்வேஷாம் து மநஸ்தேந ப்ரேரிதம் நியமேந து ।

விஷயே க³ச்ச²தி ப்ராணஶ்சேஷ்டதே வாக்³வத³த்யபி ॥ 8॥
சக்ஷு: பஶ்யதி ரூபாணி ஶ்ரோத்ரம் ஸர்வம் ஶ‍்ரு’ணோத்யபி ।
அந்யாநி காநி ஸர்வாணி தேநைவ ப்ரேரிதாநி து ॥ 9॥
ஸ்வம் ஸ்வம் விஷயமுத்³தி³ஶ்ய ப்ரவர்தந்தே நிரந்தரம் ।
ப்ரவர்தகத்வம் சாப்யஸ்ய மாயயா ந ஸ்வபா⁴வத: ॥ 10॥
ஶ்ரோத்ரமாத்மநி சாத்⁴யஸ்தம் ஸ்வயம் பஶுபதி: புமாந் ।
அநுப்ரவிஶ்ய ஶ்ரோத்ரஸ்ய த³தா³தி ஶ்ரோத்ரதாம் ஶிவ: ॥ 11॥
மந:ஸ்வாத்மநி சாத்⁴யஸ்தம் ப்ரவிஶ்ய பரமேஶ்வர: ।
மநஸ்த்வம் தஸ்ய ஸத்த்வஸ்தோ² த³தா³தி நியமேந து ॥ 12॥
ஸ ஏவ விதி³தாத³ந்யஸ்ததை²வாவிதி³தாத³பி ।
அந்யேஷாமிந்த்³ரியாணாம் து கல்பிதாநாமபீஶ்வர: ॥ 13॥
தத்தத்³ரூபமநு ப்ராப்ய த³தா³தி நியமேந து ।
ததஶ்சக்ஷுஶ்ச வாக்சைவ மநஶ்சாந்யாநி கா²நி ச ॥ 14॥
ந க³ச்ச²ந்தி ஸ்வயஞ்ஜ்யோதி:ஸ்வபா⁴வே பரமாத்மநி ।
அகர்த்ரு’விஷயப்ரத்யக்ப்ரகாஶம் ஸ்வாத்மநைவ து ॥ 15॥
விநா தர்கப்ரமாணாப்⁴யாம் ப்³ரஹ்ம யோ வேத³ வேத³ஸ: ।
ப்ரத்யகா³த்மா பரஞ்ஜ்யோதிர்மாயா ஸா து மஹத்தம: ॥ 16॥
ததா²ஸதி கத²ம் மாயாஸம்ப⁴வ: ப்ரத்யகா³த்மநி ।
தஸ்மாத்தர்கப்ரமாணாப்⁴யாம் ஸ்வாநுபூ⁴த்யா ச சித்³க⁴நே ॥ 17॥
ஸ்வப்ரகாஶைகஸம்ஸித்³தே⁴ நாஸ்தி மாயா பராத்மநி ।
வ்யாவஹாரிகத்³ரு’ஷ்ட்யேயம் வித்³யாவித்³யா ந சாந்யதா² ॥ 18॥
தத்த்வத்³ரு’ஷ்ட்யா து நாஸ்த்யேவ தத்த்வமேவாஸ்தி கேவலம் ।
வ்யாவஹாரிக த்³ரு’ஷ்டிஸ்து ப்ரகாஶாவ்யபி⁴சாரித: ॥ 19॥
ப்ரகாஶ ஏவ ஸததம் தஸ்மாத³த்³வைத ஏவ ஹி ।
அத்³வைதமிதி சோக்திஶ்ச ப்ரகாஶாவ்யபி⁴சாரத: ॥ 20॥
ப்ரகாஶ ஏவ ஸததம் தஸ்மாந்மௌநம் ஹி யுஜ்யதே ।
அயமர்தோ² மஹாந்யஸ்ய ஸ்வயமேவ ப்ரகாஶித: ॥ 21॥

ந ஸ ஜீவோ ந ச ப்³ரஹ்மா ந சாந்யத³பி கிஞ்சந ।
ந தஸ்ய வர்ணா வித்³யந்தே நாஶ்ரமாஶ்ச ததை²வ ச ॥ 22॥
ந தஸ்ய த⁴ர்மோऽத⁴ர்மஶ்ச ந நிஷேதோ⁴ விதி⁴ர்ந ச ।
யதா³ ப்³ரஹ்மாத்மகம் ஸர்வம் விபா⁴தி தத ஏவ து ॥ 23॥
ததா³ து:³கா²தி³பே⁴தோ³ऽயமாபா⁴ஸோऽபி ந பா⁴ஸதே ।
ஜக³ஜ்ஜீவாதி³ரூபேண பஶ்யந்நபி பராத்மவித் ॥ 24॥
ந தத்பஶ்யதி சித்³ரூபம் ப்³ரஹ்மவஸ்த்வேவ பஶ்யதி ।
த⁴ர்மத⁴ர்மித்வவார்தா ச பே⁴தே³ஸதி ஹி பி⁴த்³யதே ॥ 25॥
பே⁴தா³பே⁴த³ஸ்ததா² பே⁴தா³பே⁴த:³ஸாக்ஷாத்பராத்மந: ।
நாஸ்தி ஸ்வாத்மாதிரேகேண ஸ்வயமேவாஸ்தி ஸர்வதா³ ॥ 26॥
ப்³ரஹ்மைவ வித்³யதே ஸாக்ஷாத்³வஸ்துதோऽவஸ்துதோऽபி ச ।
ததை²வ ப்³ரஹ்மவிஜ்ஜ்ஞாநீ கிம் க்³ரு’ஹ்ணாதி ஜஹாதி கிம் ॥ 27॥
அதி⁴ஷ்டா²நமநௌபம்யமவாங்மநஸகோ³சரம் ।
யத்தத³த்³ரேஶ்யமக்³ராஹ்யமகோ³த்ரம் ரூபவர்ஜிதம் ॥ 28॥
அசக்ஷு:ஶ்ரோத்ரமத்யர்த²ம் தத³பாணிபத³ம் ததா² ।
நித்யம் விபு⁴ம் ஸர்வக³தம் ஸுஸூக்²மம் ச தத³வ்யயம் ॥ 29॥
ப்³ரஹ்மைவேத³மம்ரு’தம் தத்புரஸ்தாத்³-
ப்³ரஹ்மாநந்த³ம் பரமம் சைவ பஶ்சாத் ।

ப்³ரஹ்மாநந்த³ம் பரமம் த³க்ஷிணே ச
ப்³ரஹ்மாநந்த³ம் பரமம் சோத்தரே ச ॥ 30॥

ஸ்வாத்மந்யேவ ஸ்வயம் ஸர்வம் ஸதா³ பஶ்யதி நிர்ப⁴ய: ।
ததா³முக்தோ ந முக்தஶ்ச ப³த்³த⁴ஸ்யைவ விமுக்ததா ॥ 31॥
ஏவம்ரூபா பரா வித்³யா ஸத்யேந தபஸாபி ச ।
ப்³ரஹ்மசர்யாதி³பி⁴ர்த⁴ர்மைர்லப்⁴யா வேதா³ந்தவர்த்மநா ॥ 32॥
ஸ்வஶரீரே ஸ்வயஞ்ஜ்யோதி:ஸ்வரூபம் பாரமார்தி²கம் ।
க்ஷீணதோ³ஷ: ப்ரபஶ்யந்தி நேதரே மாயயாவ்ரு’தா: ॥ 33॥
ஏவம் ஸ்வரூபவிஜ்ஞாநம் யஸ்ய கஸ்யாஸ்தி யோகி³ந: ।
குத்ரசித்³க³மநம் நாஸ்தி தஸ்ய ஸம்பூர்ணரூபிண: ॥ 34॥

ஆகாஶமேகம் ஸம்பூர்ணம் குத்ரசிந்ந ஹி க³ச்ச²தி ।
தத்³வத்³ப்³ரஹ்மாத்மவிச்ச்²ரேஷ்ட:²குத்ரசிந்நைவ க³ச்ச²தி ॥ 35॥
அப⁴க்ஷ்யஸ்ய நிவ்ரு’த்த்யா து விஶுத்³த⁴ம் ஹ்ரு’த³யம் ப⁴வேத் ।
ஆஹாரஶுத்³தௌ⁴ சித்தஸ்ய விஶுத்³தி⁴ர்ப⁴வதி ஸ்வத: ॥ 36॥
சித்தஶுத்³தௌ⁴ க்ரமாஜ்ஜ்ஞாநம் த்ருட்யந்தி க்³ரந்த²ய:ஸ்பு²டம் ।
அப⁴க்ஷ்யம் ப்³ரஹ்மவிஜ்ஞாநவிஹீநஸ்யைவ தே³ஹிந: ॥ 37॥
ந ஸம்யக்³ஜ்ஞாநிநஸ்தத்³வத்ஸ்வரூபம் ஸகலம் க²லு ।
அஹமந்நம் ஸதா³ந்நாத³இதி ஹி ப்³ரஹ்மவேத³நம் ॥ 38॥
ப்³ரஹ்மவித்³க்³ரஸதி ஜ்ஞாநாத்ஸர்வம் ப்³ரஹ்மாத்மநைவ து ।
ப்³ரஹ்மக்ஷத்ராதி³கம் ஸர்வம் யஸ்ய ஸ்யாதோ³த³நம் ஸதா³ ॥ 39॥
யஸ்யோபஸேசநம் ம்ரு’த்யுஸ்தம் ஜ்ஞாநீ தாத்³ரு’ஶ: க²லு ।
ப்³ரஹ்மஸ்வரூபவிஜ்ஞாநாஜ்ஜக³த்³போ⁴ஜ்யம் ப⁴வேத்க²லு ॥ 40॥
ஜக³தா³த்மதயா பா⁴தி யதா³ போ⁴ஜ்யம் ப⁴வேத்ததா³ ।
ப்³ரஹ்மஸ்வாத்மதயா நித்யம் ப⁴க்ஷிதம் ஸகலம் ததா³ ॥ 41॥
யதா³பா⁴ஸேந ரூபேண ஜக³த்³போ⁴ஜ்யம் ப⁴வேத தத் ।
மாநத:ஸ்வாத்மநா பா⁴தம் ப⁴க்ஷிதம் ப⁴வதி த்⁴ருவம் ॥ 42॥
ஸ்வஸ்வரூபம் ஸ்வயம் பு⁴ங்க்தே நாஸ்தி போ⁴ஜ்யம் ப்ரு’த²க் ஸ்வத: ।
அஸ்தி சேத³ஸ்திதாரூபம் ப்³ரஹ்மைவாஸ்தித்வலக்ஷணம் ॥ 43॥
அஸ்திதாலக்ஷணா ஸத்தா ஸத்தா ப்³ரஹ்ம ந சாபரா ।
நாஸ்தி ஸத்தாதிரேகேண நாஸ்தி மாயா ச வஸ்துத: ॥ 44॥
யோகி³நாமாத்மநிஷ்டா²நாம் மாயா ஸ்வாத்மநி கல்பிதா ।
ஸாக்ஷிரூபதயா பா⁴தி ப்³ரஹ்மஜ்ஞாநேந பா³தி⁴தா ॥ 45॥
ப்³ரஹ்மவிஜ்ஞாநஸம்பந்ந: ப்ரதீதமகி²லம் ஜக³த் ।
பஶ்யந்நபி ஸதா³நைவ பஶ்யதி ஸ்வாத்மந: ப்ரு’த²க் ॥ 46॥ இத்யுபநிஷத் ॥
ௐ ப⁴த்³ரம் கர்ணேபி: ⁴ ஶ‍்ரு’ணுயாம தே³வா:
ப⁴த்³ரம் பஶ்யேமாக்ஷபி⁴ர்யஜத்ரா: ।

ஸ்தி²ரைரங்கை³ஸ்துஷ்டுவாꣳஸஸ்தநூபி: ⁴
வ்யஶேம தே³வஹிதம் யதா³யு: ॥

ஸ்வஸ்தி ந இந்த்³ரோ வ்ரு’த்³த⁴ஶ்ரவா:
ஸ்வஸ்தி ந: பூஷா விஶ்வவேதா:³ ।

ஸ்வஸ்தி நஸ்தார்க்ஷ்யோ அரிஷ்டநேமி:

ஸ்வஸ்தி நோ ப்³ரு’ஹஸ்பதிர்த³தா⁴து ॥
ௐ ஶாந்தி: ஶாந்தி: ஶாந்தி: ॥ ஹரி: ௐ தத்ஸத் ॥
இதி பாஶுபதப்³ரஹ்மோபநிஷத்ஸமாப்தா ॥

